
УПАТСТВО ЗА УПОТРЕБА
Пред употреба на PoxClin® пена со разладувачки ефект внимателно 
прочитајте го упатството за употреба. Не го фрлајте упатството. 
Доколку имате било какви прашања, Ве молиме разговарајте со 
лекар или фармацевт. 

ЗА ШТО Е НАМЕНЕТА POXCLIN® ПЕНА СО РАЗЛАДУВАЧКИ ЕФЕКТ?
PoxClin® пена со разладувачки ефект има моментално ладење 
и смирувачки ефект врз кожата и го намалува чешањето и 
чувствителноста предизвикани од овчи сипаници. 

ШТО СЕ ОВЧИ СИПАНИЦИ?
Овчите сипаници се акутна инфективна болест која најчесто се јавува 
кај мали деца. Овчите сипаници ги предизвикува вирусот варичела. 
Состојбата се карактеризира со следните симптоми: температура 
и чешање, црвени точки, обично прво се појавуваат на градите и 
телото, а потоа во групи се шират по целото тело. Црвените точки 
се претвораат во мали пликови, кои се сушат и после една недела 
формираат красти. Со чешање на тие делови може да дојде до 
инфекција поради можно размножување на бактерии.

КАКО ДА ГИ ПРЕПОЗНАЕТЕ ОВЧИТЕ СИПАНИЦИ?
Први видливи знаци на овчите сипаници се обично осип по кожата, 
додека некои пациенти може да чувствуваат замор и зголемена 
температура 24 часа пред појавување на првите црвени точки 
(пликови). Кога ќе се појават лезии на кожата (поради појава на 
црвени точки и пликови), овчите сипаници се најчесто проследени 
со зголемена температура, болки во стомакот и општа состојба на 
замор и слабост која може да потрае неколку дена. «Осипот” обично 
се јавува во облик на мазни црвени точки, кои стануваат набабрени 
како мали акни.
Точките се претвораат во мали пликови, кои се нарекуваат везикули 
и потсетуваат на мали капки вода на црвена основа. Површината на 
везикулата лесно се отстранува со чешање, но исто така везикулите 
може сами да се отворат и да настанат красти, понекогаш дури и 
неколку часа по појавувањето. Во оваа фаза чешањето може да биде 
доста интензивно и понатаму да ја зголемува потребата за чешање 
на везикулите. Со чешањето везикулите се отвораат и ако останат 
незаштитени поголем е ризикот од бактериски инфекции. Крастите 
(доколку не се допираат) ќе паднат во периодот од 9-13 дена после 
нивно формирање.

ДАЛИ ОВЧИТЕ СИПАНИЦИ СЕ ОПАСНИ?
Овчите сипаници и нивните симптоми обично не се опасни за здрави 
деца. Сериозни компликации како што се инфекции на кожата, 
воспаление на бели дробови и треска, иако се ретки треба сериозно 
да се сфатат. Ако се појават некои од овие симптоми, обратете се кај 
Вашиот лекар.

КОГА ТРЕБА ДА СЕ ОБРАТИТЕ КАЈ ЛЕКАР?
Овчите сипаници може да претставуваат многу голем ризик за 
возрасните, трудниците и децата помали од 6 месеци. Во таков случај 
прашајте го за совет Вашиот лекар пред употреба на PoxClin®  пена 
со разладувачки ефект. Прашајте го за совет Вашиот лекар доколку 
имате многу висока температура или доколку осипот се прошири на 
очите, односно ако кожата околу точките отекува или стане многу 
црвена. Избегнувајте да давате аспирин на децата кои имаат овчи 
сипаници. Исто така обратете се кај Вашиот лекар за совет ако постои 
дилема дали се во прашање овчи сипаници.

ШТО ТРЕБА ДА ЗНАЕТЕ ПРЕД ДА ЗАПОЧНЕТЕ СО УПОТРЕБА НА 
POXCLIN® ПЕНА СО РАЗЛАДУВАЧКИ ЕФЕКТ?
PoxClin® пена со разладувачки ефект не содржи никакви штетни 
супстанции и безбедна е за примена на детска кожа. Не се познати 
несакани ефекти кои се поврзани со примена на PoxClin® пена со 
разладувачки ефект. Избегнувајте контакт на PoxClin® пената со 
разладувачки ефект со очите. При првата примена на PoxClin® пена со 
разладувачки ефект може да биде неопходно пумпата да се притисне 
2-3 пати како би се појавила пена. Не се познати интеракции со 
лекови. Не се познати контраиндикации поврзани со користење на 
PoxClin® пена со разладувачки ефект.

КАКО ТРЕБА ДА ЈА КОРИСТИТЕ POXCLIN® ПЕНА СО РАЗЛАДУВАЧКИ 
ЕФЕКТ
Нанесете најмалку 3 пати на ден или секој пат кога сакате да ги 
ублажите симптомите. За дополнителен ефект на ладење PoxClin® 
пената со разладувачки ефект чувајте ја во фрижидер. PoxClin®   
пената со разладувачки ефект не треба да ја употребувате повеќе 
од 30 последователни дена, што вообичаено е доволен период да се 
покрие целиот третман на варичела. 

За третман на поголема површина на кожа која е опфатена со овчи 
сипаници:
Нежно втријте ја пената на кожата. Испарувањето на пената ќе 
предизвика брз ефект на ладење на кожата.

Како помош во спречување на создавање на лузни:
Се препорачува употреба на пената секогаш кога е потребно 
олеснување на симптомите (на пр. секој пат при пресоблекување на 
детето).

КАКО ДА ЈА ЧУВАТЕ POXCLIN® ПЕНА СО РАЗЛАДУВАЧКИ ЕФЕКТ? 
Да се чува на суво и ладно место. Не ја употребувате пената по истек 
на рокот на употреба кој е наведен на боцата и кутијата. 

ПРЕДУПРЕДУВАЊА:
•	 Доколку PoxClin® пената со разладувачки ефект дојде во контакт 

со очи, измијте обилно со чиста вода. Доколку иритацијата и 
понатаму е присутна побарајте помош од лекар.

•	 Прашајте го Вашиот лекар за совет доколку детето добие висока 
температура или осипот се прошири на очите или ако кожата 
околу точките отекува, почне да го боли или е многу црвена. 

•	 Немојте да го употребувате овој производот доколку сте алергични 
или пречувствителни на било која ја од состојките на производот.

•	 Не ја употребувајте повеќе од 30 дена; 30 дена го опфаќа целиот 
период на лекување.

•	 Да се чува надвор од дофат на деца.
•	 Само за надворешна употреба.

СОСТАВ:
Вода, 2QR-комплекс*, бетаин, лаурет-9, PEG 40 хидрогенирано 
рицинусово масло, глицерин, натриум коко-глукозид тартарат, 
полиглицерил-10 лаурат, феноксиетанол и етилхексилглицерин, 
пантенол, етилхексилглицерин, алантоин, екстракт од цвет,листови и 
стебло од Lavandula Angustifolia, екстракт од цвет од Chamomilla Re-
cutita, лимонска киселина, натриум хидроксид.
 *Прочистен од екстракт од лист од Алое Барбаденсис

ШТО СОДРЖИ ПАКУВАЊЕТО POXCLIN® ПЕНА СО РАЗЛАДУВАЧКИ 
ЕФЕКТ?
•	 1 дозатор со 100 ml PoxClin® пена со разладувачки ефект
•	 1 упатство за употреба

ПРОИЗВОДИТЕЛ:
YouMedical B.V., Barbara Strozzilaan 201, 1083 HN  Амстердам, Холандија

Носител на одобрение за ставање во промет: 
Медис Македонија ДООЕЛ Скопје, Ул. Наум Наумовски Борче бр.50/2-
11, 1000 Скопје

Број и датум на решение за промет: 14-4083/2 на 22.05.2024

Упатството последен пат е ревидирано: Мај 2025 година

Упатство за употреба
PoxClin® Cool Mousse / ПоксКлин пена со разладувачки ефект

